
শুভাশুভ লাভালাভ সমান যাহাৰ

 স্থিতপ্ৰজ্ঞ পুৰুষ প্ৰধান।

ইন্দ্ৰিয়ৰ বস্তু হন্তে ইন্দ্ৰিয়সকল

 আত্মাতেই কৰে সংৰক্ষণ;

কাছয় যি দৰে দেখা শৰীৰৰ মাজে

 কৰি ৰাখে অঙ্গ সঙ্কোচন।

ইন্দ্ৰিয়ক বঞ্চি ৰাখি বিষয়ত ভোগ

 কৰে দেহা কঠিন শাসন;

তাকে যোগ বুলি ভাবি কৰে অভিমান

 মুক্তি নাই বিনে ব্ৰহ্মজ্ঞান।

ইন্দ্ৰিয়ৰ সঙ্গ এৰি ভক্তিৰ সহিত

 ঈশ্বৰত অৰ্পি হিয়া মন;

কৰ্ত্তব্যজ্ঞানত কৰা নিষ্কাম কৰ্ম্মক

 সিদ্ধি হব পাবা ব্ৰহ্মজ্ঞান।

শুনিও ইসব তত্ত্ব গীতাৰ বচন

 মোৰ দেখোঁ পাপতেই মতি;

কৃপা কৰি ৰক্ষা কৰা দেৱভগৱন্ত।

 তুমিয়েসে অগতিৰ গতি।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

